
МӘЖБҮРЛІ ЕҢБЕК 

 

Жұмыскерлер мәжбүрлі, еріксіз, кіріптар, құлдық еңбекке немесе қамалу арқылы еңбекке 

тартылмауы тиіс. Еңбектің барлық түрлері ерікті, жұмыскерлер қолданыстағы заңнамаға 

немесе еңбек шартына сәйкес еңбек қатынастарын тоқтатуға құқылы. 
 

БАЛАЛАР ЕҢБЕГІ ЖӘНЕ ЗАҢСЫЗ ЕҢБЕК 
 

Балалар еңбегінің немесе заңсыз еңбектің кез келген түрін пайдалануға қатаң тыйым салынған. 
 

АДАМ САУДАСЫ 
 

Адам саудасының кез келген түрін пайдалануға немесе оған катысуға қатаң тыйым салынған. 
 

ҚҰЖАТТАРДЫ ҰСТАП ҚАЛУ 
 

Жұмыскерлерден рұқсаттарды, жеке куәліктерді немесе кіру/кету құжаттарын қоса алғанда, 

жеке басын куәландыратын құжаттарды немесе басқа да құнды заттарды тәркілеуге немесе 

алып қоюға қатаң тыйым салынған. Жеке құжаттарды алып қою жұмыскерлерді жұмыста ұстап 

қалу немесе олардың жүріп-тұруын шектеу құралы ретінде қолданылмауы тиіс. 
 

ЕҢБЕК ШАРТТАРЫ 
 

Барлық жұмыскерлерге (шетел жұмыскерлерін қоса алғанда) сыйақыға, еңбек тәртібіне және 

басқа да еңбек жағдайлары мен жұмысқа қабылдауға қатысты құқықтары мен міндеттері 

оларға түсінікті тілде нақты жазылған жазбаша түрдегі еңбек шарттары берілуі тиіс. Шетел 

жұмыскерлері еңбек шартын жұмысқа жұмылдырылғанға дейін ұсынуы қажет. 
 

ДЕПОЗИТТЕР 
 

Жұмыскерлерден депозиттер ашуын "немесе қашып кетуден сақтандыру" ретінде кепілдік 

төлемдерін енгізуді талап етуге жол берілмейді. 
 

ІЗГІ ҚАРЫМ-ҚАТЫНАС 
 

Жұмыс орнында қандай да бір қатыгез немесе адамгершілікке тән емес қарым-қатынас түрі 

болмауы тиіс. Тәртіптік өндіріп алу шаралары нақты белгіленіп, барлық жұмыскерлерге мәлім 

болуы керек, бұл ретте ізгіліктен тыс қандай да бір тәртіптік шараларды қолдануға жол 

берілмейді. Физикалық зорлық немесе сексуалды сипаттағы зорлық іс-әрекеттерін тікелей 

қолданғау немесе қолдану қаупін төндіруге, жұмыскерді, оның отбасын немесе басқа да 

байланысты тұлғаларды қудалауға немесе қорқытуға қатаң тыйым салынған. 
 

ЖҰМЫС ОРНЫНДАҒЫ ТЕҢДІК 
 

Ұлтына немесе құқықтық мәртебесіне қарамай, барлық жұмыскерлерге әділ және бейтарап 

қарау қажет. Шетел жұмыскерлеріне жергілікті жұмыскерлерге берілетін деңгейден төмен 

болмайтын тең еңбек жағдайлары (жалақыны, жеңілдіктер мен тұру жағдайларын шектеусіз 

қоса алғанда) қамтамасыз етіледі. Шетел жұмыскерлерінің (немесе олардың отбасы 

мүшелерінің) атына жұмыс туралы немесе оларды жұмыста ұстап қалу туралы ұсыныстарды 

қабылдау үшін билікке жүгінуге байланысты қандай да бір қауіп төндіруге жол берілмейді. 



 
 

ЖАЛАҚЫ ЖӘНЕ ЖЕҢIЛДIКТЕР 
 

Барлық жұмыскерлерге заңмен кепілдік берілген жеңілдіктерді ұсына отырып, қолданыстағы 

заңнамада белгіленген ең аз жалақыдан төмен емес жалақы төленеді. Жалақы төлеу 

қолданыстағы заңнамаға сәйкес тікелей жұмыскерлерге тұрақты негізде жүргізіледі, бұл ретте 

кідіруге, кейінге қалдыруға немесе заңсыз шегеруге (ұстап қалу) жол берілмейді. Заңнамада 

рұқсат етілген шектерде ғана шегеруге (ұстап қалуға), аванстық төлемдер мен қарыз беруге 

жол беріледі. Жұмыскерлерге жұмыс істелген сағаттар, заңнамада белгіленген мөлшерлемелер 

мен шегерімдердің (ұстап қалу) есептеулері бойынша нақты және түсінікті ақпарат берілген 

болуы тиіс. Барлық жұмыскерлер өз жалақыларын толықтай бақылауы тиі. Жалақыдан 

алынатын шегерімдер (ұстап қалулар) жұмыс берушіге немесе жұмысқа "таңылу" үшін 

пайдаланылмауы керек. Жұмыскерлер жұмыс берушіге борыштық тәуелділікте болмауы тиіс, 

оларды борышты өтеу үшін жұмыс істеуге мәжбүрлеуге болмайды. Жалақы, төлемдер, 

аванстық төлемдер мен қарыздар бойынша міндеттемелерге қатысты алдауға тыйым салынған. 
 

ЖҰМЫС УАҚЫТЫ 

 

Жұмыскерлерді ұлттық заңнамада белгіленген сағаттар санынан артық жұмыс істеуге 

мәжбүрлеуге жол берілмейді. Жұмыскерді тәртіптік жаза ретінде немесе өндірістік 

нормаларды орындамағаны үшін жұмыс істеуге мәжбүрлеуге жол берілмейді. 
 

ЖҮРІП-ТҰРУ БОСТАНДЫҒЫ ЖӘНЕ ЖЕКЕ ТҰЛҒА БОСТАНДЫҒЫ 
 

Жұмыскерлер жұмыс орнында немесе жұмыс беруші немесе қызметкерлерді жұмысқа алу 

жөніндегі агент басқаратын тұрғын жайлар сияқты байланысты жайларда физикалық тұрғыда 

ұсталмауы тиіс; жұмыскерлердің жүріп-тұру бостандығын және жеке тұлға бостандығын 

шектеу үшін өзге де мәжбүрлеу тәсілдерін пайдалануға болмайды. Жұмыскерлер еңбек 

шарттарының талаптарына сәйкес еңбек қатынастарын тоқтатуға және жұмыс орнынан кез 

келген уақытта кетуге құқылы. 
 

ШАҒЫМДАРДЫ БЕРУ ЖӘНЕ ҚАРАСТЫРУ РӘСІМІ 
 

Жеке өзі немесе басқа жұмыскерлермен бірлесіп әрекет етуші кез келген жұмыскерге ол 

жұмыскерге қатысты қандай да бір теріс салдарсыз немесе қарсы шараларсыз шағым беруге 

мүмкіндік беретін шағым берудің және қараудың тиімді рәсімі белгіленуі тиіс. 
 

ЖҰМЫСҚА АЛУ ҮШІН БЕРІЛЕТІН СЫЙАҚЫ 
 

Жұмыскерлерден кез келген жүру шығындарын, ресми құжаттарды өңдеуді және 

қолданылатын кезде азаматтығы бар елдегі және еңбекке орналасқан елдегі жұмыс визаларын 

қоса алғанда, қандай да бір сыйақылар немесе шығындар тікелей немесе жанама түрде өтеліп 

алынбауы тиіс. 
 

ҚЫЗМЕТКЕРЛЕРДІ ЖАЛДАУ АГЕНТТІКТЕРІ ЖӘНЕ АГЕНТТЕРІ 

 

Қызметкерлерді агенттіктер арқылы жалдаған жағдайда ондай агенттіктер өз қызметін заңды 

негіздерде жүзеге асыруы, біздің стандарттарға сәйкес келуі тиіс және еңбекті қанау 

мақсатында жұмыскерлерді мәжбүрлі еңбек немесе адам саудасы қаупіне ұшырататын 

алаяқтық қызметке қатыспауы тиіс. 


